
ASUNTO: REGULAMENTO DO SERVIZO DO MERCADO DE ABASTOS MUNICIPAL DE
BETANZOS
EXPEDIENTE: 2026/G013/000002

ORDENANZA REGULADORA DO SERVIZO DO MERCADO MUNICIPAL DE BETANZOS

EXPOSICION DE MOTIVOS

O Mercado Municipal de Betanzos, situado na Rua Pescaderia n® 1, constitie un inmoble de
titularidade municipal e dominio publico destinado a edificio comercial para a venda de alimentacién
polo mitdo, comercio de proximidade e hostaleria.

Co obxectivo de regular a organizacion, policia, funcionamento e o réxime xuridico do uso privativo
dos seus postos, aprébase a presente ordenanza reguladora, garantindo a sUa xestion en
consonancia coas obrigas contractuais e a estreita colaboracion co tecido asociativo dos praceiros
(A.P.M.M.B.).

CAPITULO I: Disposiciéns Xerais e Réxime Xuridico
Artigo 1. Obxecto e Natureza.

A presente ordenanza ten por obxecto establecer as condicions de funcionamento, organizacion,
policia e uso do Mercado Municipal de Betanzos. Ao tratarse dun ben de dominio publico destinado a
servizo publico, o titulo habilitante para o uso privativo dos seus postos sera a concesion demanial, e
0 canon a satisfacer ao Concello ter4 o caracter de taxa.

Artigo 2. Réxime Xuridico Aplicable.

A preparacion, adxudicaciéon e funcionamento das concesions rexerase por esta ordenanza, polos
pregos de condicions correspondentes e, no non previsto, pola Lei 33/2003, de Patrimonio das
Administracions Publicas (LPAP), a Lei 5/1997, de Administracion Local de Galicia (LALG), o Real
Decreto 1372/1986 polo que se aproba o Regulamento de Bens das Entidades Locais (RBEL), a Lei
13/2010 do Comercio Interior de Galicia e a Lei 9/2017 de Contratos do Sector Publico (LCSP).

CAPITULO II: Das Concesiéns, Duracion e Transmisions

Artigo 3. Duracién e Prérroga.

. A duracion ordinaria da concesion demanial dos postos sera de dez (10) anos, contados a partir da

data da sUa efectiva formalizaciéon en documento administrativo.

. Contémplase a posibilidade de prérroga por un maximo total de dous (2) anos adicionais, de xeito

obrigatorio para o concesionario en periodos sucesivos dun ano (formula 1+1). A prérroga requirird o
cumprimento estrito de todas as obrigas do contrato e a inexistencia de causas de interese publico
debidamente motivadas que a impidan, debendo formalizarse con tres meses de antelacion.

Artigo 4. Traspasos e Cesions.

Os adxudicatarios deberan exercer directamente a actividade a través dos postos obxecto de
concesion. Non se podera ceder, traspasar nin subarrendar a terceiros o titulo habilitante sen a

previa e expresa autorizacion por escrito do Concello de Betanzos e consonte ao disposto na
normativa aplicable, incluindo os supostos de cambio de titularidade regulados nos criterios
asociativos da A.P.M.M.B.

Artigo 5. Extincion, Reversion e Inicio de Actividade.

. A concesién extinguirase por vencemento do prazo ou das sUas prérrogas, por desaparicién ou

desafectacion do ben, por renuncia do concesionario, por rescate demanial, por resolucion xudicial,
polo incumprimento de condicidns esenciais.

. Ao termo do prazo, os postos reverteran automaticamente ao Concello de Betanzos libres de cargas

e en axeitado estado de conservacion. O concesionario tera dereito a recuperar a maquinaria e 0s
elementos desmontables sufragados pola sta parte, mentres que as obras fixas e as instalacions
principais (fontaneria, saneamento, subministracion eléctrica, extraccion) reverteran gratuitamente a
administraciéon municipal.

Unha vez formalizada a concesion, o adxudicatario debera iniciar a actividade no posto nun prazo
maximo de un (1) mes, contado desde a data de formalizacion do titulo concesional ou desde a
obtencién das autorizacidns necesarias para 0 exercicio da actividade, cando estas sexan
posteriores. Excepcionalmente, cando existan causas debidamente xustificadas, poderase solicitar
un prazo adicional.

O acondicionamento, adecuacion ou modificacion dos postos debera contar coa autorizacion previa
do Concello, adaptdndose as caracteristicas técnicas sen afectar & estrutura ou elementos comuns.

O incumprimento inxustificado do inicio da actividade dara lugar a adopcién das medidas previstas
no normativa aplcicable e , no seu caso, a incoacion do correspondente expediente de extincion da
concesion.

CAPITULO Ill: Estrutura Fisica e Coeficientes de Cotas Comtins
Artigo 6. Distribuciéon de Postos e Superficies.

O Mercado Municipal organizase nun espazo util comercial total de 171,77 m distribuido de xeito
especifico en diversos postos. A participacion econdémica de cada adxudicatario nos gastos comuns
de mantemento e subministracions xestionados a través da asociacion realizarase de forma
vinculada e proporcional.

Artigo 7. Modificacions e Agrupacions de Postos.

Cada adxudicatario podera unir varios postos contiguos entre si, cunha apertura maxima do tabique
de unién de 1,5 metros, sendo os custos por conta do interesado e requirindo autorizacion municipal
previa acompafiada de memoria técnica valorada emitida polos servizos de urbanismo. Calquera
alteracion fisica ou reestruturacion validada dard lugar & revision automética proporcional destes
coeficientes.

CAPITULO IV: Funcionamento, Organizacion e Xestién

Artigo 8. Obxecto e Modelo Comercial.

O presente capitulo ten por obxecto regular a organizacién, funcionamento, utilizacién e xestiéon do
Mercado Municipal de Betanzos, garantindo un modelo comercial moderno, sostible, accesible e
orientado a dinamizacion econémica, gastronémica e turistica do municipio.

A actividade de cada posto podera ser modificada, substituida ou adaptada as necesidades,
evolucion, demanda e interese comercial do Mercado, sempre que a nova actividade resulte
compatible coa normativa aplicable e coas caracteristicas do espazo e a actividade principal do
mercado de abastos.

Os postos adxudicados deberan manter unha oferta comercial diferenciada e complementaria
respecto do resto de postos do Mercado. Non se permitira a reproducién ou coincidencia substancial
e habitual de produtos ou elaboracions que constitian parte relevante da carta ou oferta principal
doutro posto, cando esta coincidencia poida supofier unha duplicidade inxustificada da oferta
comercial.

A Xerencia do Mercado valorard os supostos de posible solapamento atendendo & natureza da
actividade, & composicion da oferta de cada posto e ao interese xeral do Mercado, podendo formular
as propostas ou adoptar as medidas que correspondan dentro das stas competencias.

A modificaciébn da actividade podera ser valorada pola Xerencia do Mercado e, cando proceda,
autorizada polo 6rgano municipal competente, procurando en todo momento unha oferta comercial
diversa, equilibrada e complementaria.

Artigo 9. Natureza do Equipamento.

O Mercado Municipal € un equipamento publico de titularidade do Concello de Betanzos destinado
ao desenvolvemento de actividades comerciais, gastronémicas e de servizos vinculadas
prioritariamente & alimentacion, & hostaleria e & promocion do produto local de proximidade.

Artigo 10. Tipoloxia de Postos.
1 Os postos do Mercado poderan destinarse a:

e Mercado tradicional: Para a venda de produtos frescos de proximidade, produtos conxelados
ou produtos cocifiados ou preparados para 0 seu consumo.

e Hostaleria e gastronomia: Destinada & elaboracion, venda e consumo de alimentos e bebidas
no propio Mercado, quedando expresamente limitada a oferta de bebidas alcohdlicas a
aquelas de baixa gradacion autorizadas.

e Actividades artesanais, artisticas ou vinculadas ao turismo e &a promocion turistica de
Betanzos: Incluindo a elaboracion, exposicion, venda ou demostracion de produtos artesans,
desefio e informacién do patrimonio cultural.

A actividade podera desenvolverse para consumo no propio recinto ou mediante servizo de recollida
e entrega a domicilio (delivery).

2. As actividades sinaladas como actividades de referencia non terdn caracter limitativo nin
determinaran de forma permanente o destino comercial de cada posto. A actividade de cada posto

podera ser modificada, substituida ou adaptada as necesidades, evolucion, demanda e interese
comercial do Mercado, sempre que a nova actividade resulte compatible coa normativa aplicable e
coas caracteristicas do espazo.

3. Os postos adxudicados deberan manter unha oferta comercial diferenciada e complementaria
respecto do resto de postos do Mercado. Non se permitira a reproducioén ou coincidencia substancial
e habitual de produtos ou elaboracions que constitllan parte relevante da carta ou oferta principal
doutro posto, cando esta coincidencia poida supofier unha duplicidade inxustificada da oferta
comercial.

5. A Xerencia do Mercado valorara os supostos de posible solapamento atendendo a natureza da
actividade, a composicién da oferta de cada posto e ao interese xeral do Mercado, podendo formular
as propostas ou adoptar as medidas que correspondan dentro das stas competencias.

A modificaciébn da actividade podera ser valorada pola Xerencia do Mercado e, cando proceda,
autorizada polo 6rgano municipal competente, procurando en todo momento unha oferta comercial
diversa, equilibrada e complementaria.

Artigo 11. Xerencia do Mercado.

1.0 Concello podera designar unha Xerencia do Mercado como como 6rgano responsable da
direccion, coordinacion, supervision e seguimento do funcionamento do Mercado, sen prexuizo das
competencias que correspondan aos érganos municipais de goberno segundo a normativa aplicable.

2. A Xerencia estara integrada por:

a) A persoa titular da Alcaldia ou da concelleria responsable do Mercado, que exercerd a Presidencia
da Xerencia.

b) Unha representacion do Goberno municipal, que sera determinada pola Alcaldia.

¢) Dous funcionarios do Concello, que exercerdn as funciéns de caracter técnico, administrativo e
xuridico da Xerencia.

d) Dous representantes da Asociacion de Comerciantes do Mercado, con voz e caracter consultivo.

3. A representacion politica da Xerencia corresponderd ao Goberno municipal, que exercera a
direccion e coordinacién das actuacions do Mercado dentro do ambito das stas competencias.

4. Corresponderan a Xerencia as funcions de supervisar o funcionamento ordinario do Mercado;
velar polo cumprimento do Regulamento e dos pregos; coordinar as actuacions dos concesionarios e
da Asociacion; propofier e, cando corresponda, autorizar ocupaciéns e usos temporais; propofer
actividades; supervisar imaxe, publicidade e mobiliario; realizar o seguimento das concesions;

formular propostas de expedientes; elaborar informes e propostas de mellora; e coordinar a relacion
entre Concello, concesionarios e Asociacion.

5. As decisiéns da Xerencia que impliquen o exercicio de potestades administrativas ou que
correspondan legalmente a outro érgano municipal deberan ser adoptadas polo 6rgano municipal
competente, de acordo coa normativa aplicable.

6. A Asociacién de Comerciantes participard na Xerencia con caracter consultivo, podendo formular
propostas e achegar informes sobre o funcionamento do Mercado, sen prexuizo das competencias
de direccién e decision que corresponden ao Concello.

7. A Xerencia reunirase con caracter ordinario como minimo unha vez cada tres meses, e
extraordinariamente cando o solicite a Presidencia ou cando existan circunstancias que asi o
xustifiquen.

8. A direccion politica e estratéxica do Mercado correspondera ao Goberno municipal, mentres que a
xestion técnica e administrativa ordinaria corresponderd ao persoal funcionario integrado na
Xerencia.

Artigo 12. Asociacion de Comerciantes e Placeiros (A.P.M.M.B.).

1. O conxunto dos concesionarios debera constituirse e posteriormente adherirse obrigatoriamente
en asociacion (A.P.M.M.B.) no prazo maximo dun mes dende a formalizaciéon dos seus contratos.

2. AAsociacion actuard como érgano de representacion e colaboracion coa Xerencia e co Concello.

3. Deberd presentar anualmente unha memoria de actividade con propostas de mellora,
programacion, prevision de eventos e actuacions especiais a celebrar no mercado e a stia contorna,
asi como unha avaliacion do funcionamento e propostas de mellora do propio Mercado.

4. A Asociacion de Comerciantes debera manter o edificio do mercado en condiciéns adecuadas para
0 seu uso segundo a normativa vixente e levar a cabo a limpeza, as reparacions e actuacions de
mantemento habitual necesarias para o seu cumprimento.

5. Correspéndelle & asociaciéon a implantacion dun sistema de pedidos (tradicional ou dixital
mediante QR ou similar), a unificacién de propostas de louza e vestimenta do persoal, e o
mantemento coordinado do porta web (mercadobetanzos.com ou 0 que o substitia), pasarela de
pagos e armarios intelixentes municipais.

CAPITULO V: Espazos Comlins, Terrazas, Imaxe e Publicidade
Artigo 13. Uso dos Espazos Comuns Interiores.

Os espazos comuns son de dominio e uso publico. Queda prohibida a ocupacién con elementos
privativos sen autorizacion, asi como o uso dos corredores como zona de almacenaxe de caixas ou
mercadorias (considerado falta grave). Previa autorizacion, a Asociacion podera dispofier mobiliario
comun, postos mobiles (pop-up) ou eventos culturais.

Artigo 14. Limites & Ocupacion Interior.

Ningunha instalacién podera diminuir nin invadir corredores xerais, itinerarios accesibles, saidas de
emerxencia nin accesos frontais a outros postos.

Artigo 15. Terrazas Exteriores.

Poderase autorizar a ocupaciéon mediante terrazas exteriores nas contornas autorizadas (Praza
Fernan Pérez de Andrade e RUa Travesa) para uso comin dos clientes do mercado, previa
autorizaciéon e aboamento da taxa por parte da Asociacién. Non se concedera uso exclusivo a ningudn
posto individual.

O mobiliario exterior deberd harmonizar co Manual de Marca Betanzos e a proteccion monumental.
Artigo 16. Imaxe e Criterios Estéticos.

O mobiliario dos espazos comins sera uniforme e autorizado polo Concello. No interior privado
habera liberdade decorativa e de equipamento sempre que hon comprometa a seguridade.

Artigo 17. Rotulacién dos Postos.

A rotulacion exterior serd homoxénea, situandose na franxa superior da fachada de cada local,
conforme a guia de marca municipal.

Artigo 18. Equipos Audiovisuais e Emisiéon Sonora.

1. Poderan instalarse televisores e pantallas nos espazos comins do Mercado, incluidas as paredes
ou outros elementos habilitados para tal fin, sempre que a sla instalacion sexa compatible coas
caracteristicas do edificio.

2. Ainstalacion, localizacion e caracteristicas destes equipamentos estaran sometidas a supervision
técnica municipal, garantindo a seguridade, accesibilidade e adecuada integracién no espazo.

3. Os equipamentos de reproducidn sonora poderan utilizarse nos espazos comdns sempre que non
ocasionen molestias nin alteren o normal funcionamento do Mercado.

4. A Xerencia podera establecer as condiciébns de uso e funcionamento dos equipamentos
audiovisuais nos espazos comuns, atendendo as necesidades do Mercado e as actividades que se
desenvolvan nel.

Artigo 19. Publicidade Comercial.

A colocacion de carteis ou elementos promocionais nos espazos comuns requirird previa
autorizacién do Concello e axustarase a proteccion patrimonial.

CAPITULO VI: Actividade Comercial, Réxime de Bebidas e Dixitalizacion
Artigo 20. Principios da Actividade Comercial.

A actividade promovera de forma prioritaria os produtos frescos locais, as elaboraciéns artesanais e
os produtos amparados baixo denominacions de orixe e a marca Reserva de Biosfera Marifias
Corufiesas e Terras do Mandeo.

Artigo 21. Limitacions & Comercializacion de Bebidas Alcohdlicas.

Prohibese expresamente a venda e consumo de bebidas alcohdlicas destiladas ou de alta gradacion
(ron, whisky, xenebra, vodka, augardentes ou similares) nas instalaciéns e terrazas, agas en
actividades promocionais puntuais con formato de cata ou showcooking autorizadas.

2. Unicamente se autoriza a venda de bebidas alcohdlicas fermentadas de baixa gradacion (vifios,

cervexas, sidras ou vermus), fomentando as producions galegas e de proximidade.

Prohibense terminantemente as promocions de consumo masivo de alcol, as barras libres e a
subministracién de alcol a menores de idade.

Artigo 22. Venda Dixital e Reparto a Domicilio.

Todos os postos deberdn desenvolver liias de compravenda en lifia, take away e delivery,
integrandose cos sistemas centrais do mercado.

Artigo 23. Plataforma Web e Sistema de Pagos.

O Mercado dispofiera dunha infraestrutura web unificada, estando os concesionarios obrigados a
manter actualizados os catalogos de prezos e participar na operativa conxunta de venda e lockers.

CAPITULO VII: Réxime Horario Oficial e Obrigaciéns dos Operadores
Artigo 24. Réxime de Horarios Obrigatorios.

1. O Mercado Municipal tera un réxime de funcionamento diferenciado segundo a tempada. En
Hostaleria e Restauracién o horario minimo sera:

a) Horario de veran (desde o 1 de maio ata o 1 de outubro): de martes a domingo, con horario
obrigatorio de apertura de 12:00 a 16:00 horas e de 20:00 a 24:00 horas.
b) Horario de inverno (desde o 1 de outubro ata o 1 de maio): de mércores a domingo, con horario
obrigatorio de apertura de 12:.00 a 16:00 horas e de 20:.00 a 24:.00 horas.

O Mercado permanecera aberto nos dias festivos que coincidan cos dias de funcionamento
establecidos no apartado anterior.

Permitiranse quendas matinais cun inicio as 08:00 horas ou anterior para ofrecer servizo de
almorzos.

Comercio Tradicional e Alimentacion non Hostaleira (postos de peixe, carne, froitas, verduras e
outros comerciais): O horario minimo obrigatorio sera de 09:00 a 14:00 horas, durante un minimo de
cinco (5) dias & semana.

2. Durante estes horarios de funcionamiento, non podera permanecer pechada a totalidade de
ningunha planta.

3. O horario de funcionamento do Mercado debera estar publicado de forma visible nas portas de
acceso ao Mercado e difundido a través das redes sociais e demais canles dixitais oficiais do

Mercado, debendo manterse a informacién actualizada. Calquera modificacion do horario debera ser
comunicada e actualizada previamente nestes medios.

4. Réxime de vacacions e peches temporais. Os titulares dos postos poderan gozar de periodos de
vacacions, cunha duracion maxima de quince (15) dias naturais, procurando en todo momento
garantir a continuidade e diversidade da oferta comercial do Mercado. Para tal efecto, establecerase
un sistema de vacacions rotatorias entre os distintos postos, de maneira que os periodos de peche
se distriblan ao longo do ano e se evite o peche simultineo ou xeneralizado dos postos. A
planificacién anual dos periodos de vacacions sera acordada entre os titulares dos postos, a través
da Asociacién de Comerciantes, e debera ser comunicada & Xerencia do Mercado coa suficiente
antelacién. En ningln caso o periodo de vacacions dun ou varios postos podera implicar o peche
xeral do Mercado, debendo procurarse a convivencia entre os periodos de descanso dos titulares e o
normal funcionamento e apertura do Mercado ao publico. A Xerencia podera intervir na organizacion
dos periodos de vacacions cando resulte necesario para garantir o funcionamento xeral do Mercado,
procurando sempre o acordo entre os titulares dos postos e o equilibrio entre as necesidades dos
concesionarios e o interese comercial do Mercado.

Artigo 25. Cadro Xeral de Deberes e Obrigacions.

1. Deberes individuais dos concesionarios:

e Exercer de xeito continuado a actividade autorizada no seu posto cumprindo os
horarios oficiais.

e Manter o local en perfectas condicions de orde, hixiene, seguridade alimentaria e
salubridade.

e Expofier de maneira visible os prezos e ofrecer un trato respectuoso aos clientes e
persoal municipal.

e Aboar puntualmente a taxa do canon municipal e liquidar os recibos individuais de
auga, luz e lixo.

e Integrarse de xeito obrigatorio na A.P.M.M.B. e aboar as cotas comuns de
mantemento.

e Manter en vigor e achegar anualmente ao Concello as polizas de seguro de
Responsabilidade Civil (minimo 100.000 €) e de Multirrisco con coberturas de
incendio, inundacién e vandalismo (minimo 80.000 €).

2. Deberes colectivos da Asociacion de Comerciantes:

e Contratar e xestionar os servizos de limpeza continuada das zonas comdns e o
mantemento técnico xeral.

e Dinamizar o recinto a través de programacioén cultural e comercial.

e Administrar e conservar a plataforma web, a pasarela de pagos e o bo uso dos
armarios intelixentes (lockers).

e Solicitar a autorizacion municipal para a realizacioén de eventos especiais e calquera
outra actividade ou instalacion (publicidade, actuacions en vivo, postos temporais,

pop-ups, showcooking, etc.) nos espazos comins de uso publico do mercado ou na
via publica ou terraza.

CAPITULO VIII: Réxime Sancionador e Procedemento Disciplinario

Artigo 26. Potestade Sancionadora e Principios. A potestade para sancionar as infraccions a esta
ordenanza correspéndelle ao Concello de Betanzos, tramitdndose o correspondente expediente
disciplinario administrativo de conformidade coa normativa de réxime local e do procedemento
comun, garantindo a audiencia previa do interesado.

Artigo 27. Clasificacion das Infraccidns. As infraccions clasificanse en leves, graves e moi graves:

1. Infracciéns Leves:

Falta de limpeza ou desorde de menor entidade no posto sen repercusion sanitaria
directa.

Incumprimento puntual e illado dos horarios oficiais de apertura ou peche.
Falta de exposicion visible dos prezos dos artigos ou servizos.
Uso indebido leve ou non autorizado dos elementos comuns do edificio.

Desatento de pouca gravidade co publico, compafieiros ou persoal de servizo.

2. Infraccions Graves:

Reincidencia en tres (3) faltas leves nun periodo dun ano.
Falta persistente de hixiene e limpeza no posto ou equipamento comercial.

O peche inxustificado ou falta de apertura continuada do posto por mais de tres (3)
dias habiles e menos de quince (15) dias naturais.

Venda de produtos ou desenvolvemento de actividades distintas as autorizadas na
concesion.

Incumprimento reiterado das directrices asociativas sobre pedidos dixitais, louza ou
vestimenta.

Ocupacion de espazos comuns interiores ou instalacién de terrazas exteriores sen
autorizacion expresa.

Uso dos corredores e espazos comins para almacenamento de caixas ou
mercadorias.

Instalacién non autorizada de televisores, aparellos reprodutores de musica ou
rotulacion desconforme co manual de estilo municipal.

A comercializacion ou servizo de bebidas alcohélicas destiladas ou de alta gradacién
féra dos supostos de catas autorizadas.

Producir alteraciéns, ruidos molestos ou faltas graves de respecto dirixidas a
clientes, compafieiros ou autoridades municipais.

3. Infraccions Moi Graves:

Reincidencia en duas (2) faltas graves nun periodo dun ano.

¢ O peche inxustificado ou abandono continuado da actividade comercial do posto por
mais de quince (15) dias naturais consecutivos sen autorizacion do Concello.

e O traspaso, cesion, compravenda ou subarrendo de postos sen a preceptiva
autorizacién previa municipal.

e O descuberto ou non pagamento reiterado das taxas municipais ou das cotas
comuns de mantemento da A.P.M.M.B. por un periodo superior a tres (3) meses
consecutivos.

e A non obtencion ou perda da adhesion preceptiva & marca Reserva de Biosfera
Marifias Corufiesas e Terras do Mandeo.

e Carecer ou non manter vixentes os seguros obrigatorios de Responsabilidade Civil
(200.000 €) ou Multirrisco (80.000 €).

e Afraude alimentaria, comercializacion de mercadorias prohibidas, caducadas ou que
xeren risco certo para a saude publica.

e A venda ou subministracién de calquera clase de bebida alcohdlica a menores de
idade.

e A execucidon de obras estruturais ou reformas fisicas no posto sen autorizacion
municipal nin memoria técnica validada.

e O incumprimento moi grave e reiterado do deber de mantemento das zonas comuns
por parte da Asociacion de Comerciantes que comprometa a salubridade ou a
seguridade estrutural do recinto.

Artigo 28. Cadro de Sanciéns. As infracciéns daran lugar as seguintes sancions:

Sancion Econémica

Clasificacion Sancion Administrativa Accesoria
(Multa)
Amoestacion por
Infraccions Leves escrito ou multa de ata Non aplica.
150,00 £.
iacsons e dende 15100 ¢ Seepenen lempore o exerlo, deactdade
Graves ata 750,00 €. P P P

meses.

Perda da condicion de concesionario e
Infraccibns  Moi Multa dende 751,00 € resolucién/caducidade inmediata do titulo de concesién
Graves ata 1.500,00 €. demanial, con reversion do posto libre de cargas ao
Concello e sen dereito a indemnizacion.

Artigo 29. Procedemento Disciplinario e Medidas Cautelares.

1. Os procedementos incoaranse de oficio por acordo do érgano competente do Concello de
Betanzos, ben por iniciativa propia, denuncia da Policia Local ou peticién fundamentada.

2. Notificado o prego de cargos, concederase un prazo de dez (10) dias habiles para formular
alegacions e proporier probas.

3. O Concello podera acordar cautelarmente a suspensiéon provisional da actividade cando
concorran razons graves de saude publica ou seguridade dos usuarios.

DISPOSICIONS FINAIS

A presente Ordenanza entrara en vigor ao dia seguinte da sta publicacion integra no Boletin Oficial
da Provincia (BOP) da Corufia, unha vez aprobada definitivamente polo Pleno do Concello de
Betanzos.

Betanzos, na data indicada na marxe

A alcaldesa presidenta

Maria Baral Varela

